
 OBXECTIVOS XERAIS
•	 Motivar	á	lectura.
•	 Reflexionar	sobre	os	perigos	das	redes	sociais	e	a	información	que	colgamos	en	

Internet.
•	 Aumentar	a	capacidade	de	expresión	e	o	traballo	en	grupo.
•	 Potenciar	a	escoita	e	o	respecto	cara	aos	demais.
•	 Fomentar	nos	alumnos/as	a	procura,	organización	e	presentación	de	información.
•	 Descubrir	o	gusto	pola	estética.

 DESCRICIÓN

A	lectura	do	libro	Mentira	pode	dar	pé	a	traballar	diferentes	aspectos:
•	 Relacións	entre	pais	e	fillos.
•	 O	namoramento.
•	 A	adolescencia.
•	 As	diferenzas	sociais	e	as	súas	consecuencias.
•	 Os	perigos	de	Internet.
•	 Os	centros	de	menores.
•	 A	obra	doutros	autores:	J.	D.	Salinger,	Oscar	Wilde,	Antoine	de	Saint-Exupéry...
•	 As	drogas.

O	feito	de	falar	das	novas	tecnoloxías	e,	en	especial	das	redes	
sociais,	pode	ser	un	elemento	de	interese	para	os	alumnos/as	
destas	idades,	tan	afeitos	ao	seu	uso,	e	dar	lugar	a	unha	
reflexión	e	concienciación	acerca	dos	perigos	que	estas	
comportan.

A	maioría	de	actividades	propostas	están	pensadas	
para	traballar	en	grupo	(xa	sexa	con	todo	o	grupo-
clase	ou	en	grupos	reducidos).	Por	este	motivo,	
consideramos	que	a	figura	do	profesor	é	importante	
como	persoa	que	garanta	o	respecto	e	o	bo	
funcionamento	das	actividades.

ESTRATEXIAS DE ANIMACIÓN À LECTURA
Mentira

Care Santos

ANTES DA LECTuRA           

ACTIVIDADE 1: MENTIRA                                                               

Obxectivos

•	 Fomentar	o	respecto	cara	ás	opinións	dos	demais.	
•	 Formular	hipóteses	sobre	cales	son	os	temas	que	pode	tratar	a	novela.
•	 Descubrir	o	interese	pola	lectura.

Descrición

Nesta	actividade	dividirase	a	clase	en	grupos	de	catro	ou	cinco	alumnos/as.	Inicialmente,	
establecerase	un	diálogo	entre	os	membros	de	cada	grupo	sobre	o	título	e	a	portada	do	
libro.	O	obxectivo	será	definir	hipóteses	sobre	a	temática	do	libro.

Algúns	dos	aspectos	que	debemos	ter	en	conta	poden	ser:

•	 Referente	ao	título:	Que	vos	suxire	esta	palabra?	A	que	pode	facer	referencia?...
•	 Referente	á	portada:	Que	vos	suxire	esta	imaxe?...
•	 Que	relación	se	pode	establecer	entre	a	ilustración	e	o	título?

Cando	xa	teñan	falado	sobre	estes	aspectos,	farase	unha	posta	en	común	das	diferentes	
hipóteses	ás	que	chegaron.	
Entre	todos,	farase	un	cadro-resumo	con	estas	hipóteses,	para	que,	unha	vez	finalizada	a	
lectura	do	libro,	se	poidan	contrastar	co	que	se	leu.

	Orientacións

Para	que	a	actividade	sexa	máis	proveitosa	recoméndase	que	os	alumnos/as	non	dispo-
ñan	do	libro,	tan	só	dunha	imaxe	da	portada	(en	papel,	formato	dixital...).

Como	a	posta	en	común	se	fará	en	grupo,	é	importante	respectar	a	quenda	de	palabra	e	
escoitar	os	compañeiros/as	nas	súas	intervencións.

O	profesor	asumirá	a	tarefa	de	moderar	as	diferentes	intervencións.

ESTRATEXIAS DE ANIMACIÓN À LECTURA
Mentira

Care Santos

ANTES DA LECTuRA           

ACTIVIDADE 2: OS PERIGOS DE INTERNET                                                                

Obxectivos

•	 Fomentar	o	respecto	cara	ás	opinións	dos	demais.	
•	 Potenciar	o	traballo	en	grupo.
•	 Tomar	conciencia	dos	perigos	das	redes	sociais.
•	 Desenvolver	o	gusto	pola	estética.

Descrición

Antes	de	iniciar	a	lectura	do	libro	propoñemos	unha	actividade	na	cal	os	alumnos/as	de-
berán	reflexionar	sobre	os	perigos	das	redes	sociais	e	as	súas	consecuencias.	
O	profesor	presentará	a	definición	de	rede	social	ao	grupo-clase:	«Conxunto	de	persoas	
vinculadas	a	un	mesmo	grupo	de	Internet,	que	teñen	como	elemento	cohesionador	o	feito	
de	compartiren	diferentes	tipoloxías	de	contidos,	xa	sexan	persoais,	audiovisuais,	profe-
sionais,	etc.

As	redes	sociais	permítenche	coñecer	xente	e	ter	amigos	en	todo	o	mundo.	Podes	com-
partir	información	con	todos	os	teus	compañeiros/as	á	vez	e	podes	coñecer	outras	cultu-
ras	e	costumes».

Unha	vez	presentada	esta	definición,	procederase	ao	visionado	dun	pequeno	vídeo	no	
que	se	alerta	dos	perigos	das	redes	sociais:	«Coñecémonos?	Protección	de	menores	nas	
redes	sociais	e	chats»,	en	http://www.youtube.com/watch?v=DKmCmYBmKs4&feature=re
lated.

Despois	iniciarase	un	debate	sobre	este	tema.	Algunhas	das	cuestións	que	o	profesor	
pode	formular	poderían	ser:

•	 Que	redes	sociais	coñecedes?
•	 Credes	que	son	seguras?	Por	que?
•	 Tivestes	algunha	experiencia	negativa	con	estas	redes	sociais?	Cal?
•	 Credes	que	vosos	pais	deben	saber	da	vosa	vida	social	en	Internet?

O	profesor	actuará	de	moderador	e	terá	que	velar	porque	todas	as	opinións	expostas	sexan	
respectadas	polo	resto	dos	compañeiros/as.	

Nunha	segunda	fase	da	actividade,	dividirase	o	grupo-clase	en	cinco	ou	seis	subgrupos	
que,	coa	axuda	de	Internet,	elaborarán	un	pequeno	decálogo	en	forma	de	mural	sobre	os	
aspectos	máis	importantes	que	debemos	ter	en	conta	á	hora	de	utilizar	as	redes	sociais,	
para	que	estas	sexan	máis	seguras.	Os	murais	poderanse	expoñer	nos	corredores	do	cen-
tro.

Orientacións

Propoñemos	outros	vídeos	que	tamén	consideramos	interesante	presentarlle	aos	alum-
nos/as	e	que	alertan	dos	perigos	das	redes	sociais:		

•	 	«Recomendacións	para	o	uso	seguro	de	Internet	e	as	redes	sociais»:	https://www.you-
tube.com/watch?v=t-x73w1N1os

•	 	«O	perigo	das	redes	sociais»:	https://www.youtube.com/watch?v=Ak3qp4qRAiY

Esta	actividade	pode	dar	lugar	a	que,	unha	vez	elaborados	os	murais	por	parte	dos	alum-
nos/as,	se	faga	unha	pequena	presentación	ante	os	compañeiros/as	doutros	niveis	infe-
riores	alertando	sobre	os	perigos	que	poden	atopar	en	Internet.

ESTRATEXIAS DE ANIMACIÓN À LECTURA

DuRANTE A LECTuRA           

ACTIVIDADE 3: J. D. SALINGER: O GuARDIÁN ENTRE 
O CENTENO

Obxectivos

•	 Coñecer	datos	sobre	o	autor	deste	libro	e	a	súa	obra.
•	 Potenciar	o	traballo	en	grupo.
•	 Desenvolver	a	recompilación,	organización	e	presentación	da	información	reunida.
•	 Fomentar	a	escoita	e	a	actitude	de	atención	cara	aos	compañeiros/as.
•	 Desenvolver	o	gusto	pola	estética.

Descrición

Ao	longo	da	obra	faise	referencia	en	moitas	ocasións	ao	libro	de	J.	D.	Salinger	titulado	
O gardián entre o centeo.	Para	reflexionaren	sobre	o	vínculo	desta	novela	co	libro	que	
están	lendo	os	alumnos/as,	propoñemos	facer	pequenas	agrupacións	dentro	do	grupo-
clase	e	que	os	alumnos/as	se	organicen	á	hora	de	establecer	as	súas	pautas	de	traballo.

Pediráselles	que	preparen	unha	exposición	sobre	o	autor	do	libro	O gardián entre o cen-
teo	e	sobre	a	obra	en	si,	para	expoñela	diante	do	resto	dos	compañeiros/as.

Esta	exposición	irá	acompañada	dunha	presentación	dixital	que	elaborará	cada	grupo	
para	facer	a	exposición	máis	amena.

Orientacións

Pódeselles	pedir	colaboración	aos	profesores	de	Informática	e	Literatura	para	aproveitar	
as	súas	materias	e	buscar	a	información	necesaria	para	prepararen	a	exposición,	que	
non	tería	que	superar	os	cinco	ou	dez	minutos.

Unha	proposta	podería	ser	que,	ademais	da	presentación	dixital,	cada	grupo	elaborase	
un	pequeno	esquema	da	súa	presentación	para	repartirlle	ao	resto	dos/as	compañeiros/
as	coa	información	que	consideren	máis	relevante.

DuRANTE A LECTuRA           

ACTIVIDADE 4: CANTAS PERSOAS FORON REALMEN-
TE IMPORTANTES NA TÚA VIDA?                          

Obxectivos

•	 Traballar	a	interioridade	do	alumno.
•	 Desenvolver	a	capacidade	de	reflexión	persoal.

Descrición

Na	novela,	o	protagonista	fala	das	persoas	que	foron	realmente	importantes	na	súa	vida	e	
dáse	conta	de	que,	para	el,	só	o	foi	o	seu	curmán	Ben;	de	aí	que	acepte	asumir	a	culpabi-
lidade	do	crime	cometido	por	Ben	e	ir	ao	cárcere	no	seu	lugar.

Propoñerase	ao	alumnado	que,	de	maneira	individual	e	confidencialmente,	redacten	un	
escrito	reflexionando	sobre	aquelas	persoas	que	foron	verdadeiramente	importantes	na	
súa	vida.	Unha	reflexión	intimista	que	só	lerá	o	seu	titor	e	que	este	comentará	con	cada	
estudante	de	maneira	individual.	

Orientacións

Esta	actividade	pode	dar	pé	a	un	acompañamento	e	seguimento	individual	no	ámbito	da	
titoría.

Se	o	titor	o	considera	oportuno	e	o	ambiente	do	grupo-clase	é	axeitado,	pódese	propoñer	
unha	posta	en	común,	voluntaria,	das	diferentes	reflexións	realizadas	polos	alumnos/as.

DESPOIS DA LECTuRA           

ACTIVIDADE 5: O PRINCIPIÑO                         

Obxectivos

•	 Fomentar	o	traballo	en	equipo.
•	 Desenvolver	a	educación	emocional.
•	 Potenciar	a	capacidade	de	reflexión.
•	 Promover	a	escoita	activa.

Descrición

No	libro	Mentira	faise	alusión	a	outros	libros	coñecidos.	Un	dos	que	se	nomea	é	O Princi-
piño,	de	Antoine	de	Saint-Exupéry.	Este	é	considerado	un	libro	infantil	pola	forma	en	que	
está	escrito	e	pola	historia,	nun	principio	simple.	Pero,	en	realidade,	é	unha	metáfora	na	
cal	se	tratan	temas	tan	profundos	como	o	sentido	da	vida,	a	amizade	e	o	amor.

Para	analizar	os	valores	que	se	desenvolven	nesta	obra,	dividirase	o	grupo-clase	en	seis	
grupos.
O	profesor	asignará	a	cada	grupo	tres	frases	extraídas	da	obra	que	deberán	ler	e	comen-
tar.	Será	necesario	que	reflexionen	sobre	os	valores	que	aparecen	nelas.
Frases	do	libro:

Frases	do	libro:
•	 «Todas	as	persoas	maiores	foron	nenos	antes.	(Pero	poucas	o	lembran).»
•	 «[As	persoas	maiores]	Sempre	necesitan	explicacións.»
•	 «Cando	o	misterio	é	demasiado	impresionante,	non	é	posible	desobedecer.»
•	 «As	persoas	maiores	aman	as	cifras.»
•	 «Os	nenos	deben	ser	moi	indulxentes	coas	persoas	maiores.»
•	 «É	triste	esquecer	un	amigo.»
•	 «É	tan	misterioso	o	país	das	lágrimas...!»
•	 «Hai	que	esixir	a	cada	un,	o	que	cada	un	pode	facer.»
•	 «É	moito	máis	difícil	xulgarse	un	a	si	mesmo	que	xulgar	os	demais.»
•	 «As	persoas	maiores	son	ben	estrañas.»
•	 «Para	os	vaidosos,	os	outros	homes	son	admiradores.»
•	 «O	que	fai	máis	importante	a	túa	rosa	é	o	tempo	que	perdiches	con	ela.»
•	 «É	bo	ter	un	amigo.»
•	 «Cos	homes	tamén	se	está	só.»
•	 «Non	se	ve	ben	senón	co	corazón.	O	esencial	é	invisible	aos	ollos.»
•	 «Ninguén	está	contento	onde	está.»
•	 «O	que	embelece	deserto	é	que	esconde	un	pozo	en	calquera	parte...»
•	 «As	persoas	teñen	estrelas	que	non	son	as	mesmas.»

Posteriormente,	farase	unha	posta	en	común	sobre	as	frases	e	os	valores	que	transmiten.

Orientacións

O	profesor	pode	ampliar	ou	reducir	o	número	de	frases	que	se	deben	traballar	en	función	
do	seu	interese	ou	o	do	grupo	de	alumnos/as.

Outra	proposta	sería	repartir	os	capítulos	do	libro	entre	diferentes	grupos	e	que	os	alum-
nos/as	traballasen	os	valores	que	captaron,	destacando	as	frases	que	lles	parezan	máis	
interesantes	e	representativas.

DESPOIS DA LECTuRA           

ACTIVIDADE 6: ESTOPA                       

Obxectivos

•	 Promover	a	actividade	física.
•	 Espertar	o	gusto	pola	estética.
•	 Fomentar	a	actitude	crítica.	
•	 Potenciar	o	traballo	en	grupo.

Descrición

No	libro	faise	referencia	a	un	grupo	de	música,	Estopa,	que	lle	gustaba	moito	a	Marta	
Villanueva:	«Ela	foise	chorando.	Parecía	que	todo	se	acabara,	pero	non.	Deulle	por	en-
viarlle	poemiñas.	Uns	poemas	horrorosos,	que	moi	ben	poderían	ser	cancións	de	Estopa	
(encantábanlle!),	e	que	colgaba	no	seu	muro	de	Facebook,	enlazando	a	todos	os	seus	
coñecidos.

Organizaremos	os	alumnos/as	en	grupos	de	seis	ou	sete	persoas	que	escollerán	unha	
das	cancións	deste	grupo	(o	profesor	velará	para	que	non	se	repitan).	Será	necesario	
que	os	estudantes	preparen	unha	coreografía	con	vestiario	incluído	con	esta	música	para	
presentar	ao	resto	dos	seus	compañeiros/as.	Ao	rematar	as	diferentes	actuacións,	o	resto	
dos	alumnos/as	puntuarán	as	presentacións.	Disporán	dunha	ficha	valorativa	cos	diferen-
tes	ítems	que	debemos	ter	en	conta,	que	puntuarán	do	1	ao	10.

Unha	vez	valorados	os	tres	aspectos,	a	media	daranos	a	nota	final.	A	puntuación	final	dos	
compañeiros/as	equivalerá	ao	50	%	da	nota	definitiva	do	grupo.	O	outro	50	%	virá	dado	
pola	nota	do	profesor.

Para	avaliar	os	grupos,	haberá	que	ter	presente	os	seguintes	aspectos:

GRuPOS NOTA FINAL COORDINACIÓN VESTIARIO ORIXINALIDADE

1

2

3

4

5

Orientacións

El	profesor	pediralle	aos	alumnos/as	o	máximo	de	rigor	á	hora	de	avaliar	os	seus	compa-
ñeiros/as,	poñendo	énfase	en	que	hai	que	valorar	o	traballo	realizado	e	deixar	de	lado	as	
afinidades	que	poida	haber	entre	eles/as.

Nesta	actividade,	pódese	pedir	a	axuda	aos	especialistas	de	Música	e	de	Educación	Físi-
ca	do	centro,	para	que	se	leve	a	cabo	un	traballo	interdisciplinario.

O	profesor	pode	engadir	á	ficha	de	valoración	outros	ítems	que	considere	pertinentes	
para	avaliar	os	grupos.


